
LIGJI NR.08/L-017

PER AGJENCINE PER PARANDALIMIN E KORRUPSIONIT

Kuvendi i Republikés sé Kosovés:
Né mbéshtetje t& nenit 65 (1) t&€ Kushtetutés sé Republikés sé Kosovés,

Miraton:

LIGJ PER AGJENCINE PER PARANDALIMIN E KORRUPSIONIT

KAPITULLI |
DISPOZITAT E PERGJITHSHME

Neni 1
Qéllimi

Ky ligj ka pér géllim gé té rregullojé statusin, ményrén e organizmit, kompetencat Agjencisé pér
Parandalimin Korrupsionit, si organ i pavarur i specializuar né parandalimin e korrupsionit

Neni 2
Fushéveprimi

1. Ky ligj parasheh statusin dhe kompetencat e Agjencisé pér Parandalimin e Korrupsionit lidhur
me shqiptimin e masave dhe sanksioneve, me synim parandalimin e korrupsionit, forcimin e
integritetit dhe transparencés institucionale né Republikén e Kosovés, si dhe monitorimin e
zbatimit té strategjisé shtetérore.

2. Dispozitat e kétij ligji zbatohen ndaj personave publiké dhe privat, né parandalimin e
korrupsionit, konfliktin e interesit, mbrojtjen e sinjalizuesve si dhe prejardhjen dhe kontrollin e
pasurisé dhe dhuratave.

Neni 3
Pérkufizimet

1. Shprehjet e pérdorura né kété ligj kané kété kuptim:
1.1. Agjencia - Agjencia pér Parandalimin e Korrupsionit;

1.2. Komisioni - Komisioni pérkatés i Kuvendit t&¢ Kosovés pér mbikéqyrjen e punés sé
Agjencisé;

1.3. Hetim administrativ — ¢do veprim, kontroll apo verifikim t€ ndérmarré nga Agjencia
né pérputhje me Kapitullin 1V té kétij ligji;

1.4. Vlerésimi kundér - korrupsion i akteve ligjore — rishikimi i formés dhe substancés
sé akteve ligjore t& hartuara apo miratuara me qgéllim té zbulimit dhe minimizimit té
rreziqeve té hapésirave pér korrupsion né legjislacion;

1.5. Vlerésimiirrezikut té korrupsionit — procesiiidentifikimit té rrezigeve institucionale
g€ mund ta lehtésojné korrupsionin dhe rekomandimet e masave té zbutjes;

1.6. Planiilntegritetit—dokumentii cili pérgatitet sirezultativeté-vlerésimit té institucionit

té ekspozimit té rrezikut t& pranisé dhe zhvillimit t& korrupsionit dhe ekspozimit ndaj
veprimeve té papranueshme etike dhe profesionale;

1.7. Sinjalizues — si¢ éshté pércaktuar né Ligjin pér Mbrojtjen e Sinjalizuesve.

2. Pér géllime té kétij ligji, emrat e gjinisé mashkullore nénkuptojné edhe gjininé femérore dhe
anasijelltas.

KAPITULLI I
AGJENCIA PER PARANDALIMIN E KORRUPSIONIT

Neni 4
Statusi dhe struktura organizative e Agjencisé

1. Agjencia éshté organ i pavarur dhe i specializuar pér zbatimin e politikave shtetérore pér
parandalimin e korrupsionit né Kosové.

2. Struktura organizative e Agjencisé pércaktohet me rregulloren pér organizimin e brendshém,
té cilén e miraton Drejtori i Agjencisé.

3. Para miratimit té€ rregullores nga paragrafi 2 i kétij neni, Agjencia siguron pajtueshméri té
saj me kriteret nga Ligji pér Organizimin dhe Funksionimin e Administratés Shtetérore dhe té
Agjencive té Pavarura.

Neni 5
Pérgjegjésité e Agjencisé

1. Agjencia éshté pérgjegjése pér:
1.1. Zbatimin e Ligjit pér Parandalimin e Konfliktit t€ Interesit né Ushtrimin e Funksionit
Publik, Ligjit pér Deklarimin, Prejardhjen dhe Kontrollin e Pasurisé dhe té Dhuratave dhe

Ligjit pér Mbrojtjen e Sinjalizuesve qé pérfshijné:

1.1.1. Mbikéqyrjen dhe parandalimin e rasteve té konfliktit té interesit dhe marrjen
e masave té parapara me ligjin e vecanté;

1.1.2. Mbikéqyrjen e deklarimit t&€ pasurive si¢ parashihet me ligj;

1.1.3. Mbikéqyrjen e pranimit t&€ dhuratave qé lidhen me kryerjen e detyrés zyrtare
dhe ndérmarrjen e masave té parapara me ligj;

1.1.4. Dhénien e mendimeve lidhur me konfliktin e interesit dhe mbikéqyrjen e
dhuratave gé lidhen me kryerjen e detyrés zyrtare;

1.1.5. Mbikéqyrien dhe marrjen e masave té nevojshme pér mbrojtien e
sinjalizuesve.

1.2. Ndérmarrjen e veprimeve né fushén e monitorimit té€ planit té veprimit té strategjisé
nacionale kundér korrupsionit, vierésimit kundér- korrupsion té akteve ligjore, vlerésimeve
té rrezikut té korrupsionit dhe planeve té integritetit qé pérfshijné:

1.2.1. Dhénien e ndihmés profesionale dhe teknike, késhilla dhe mbéshtetje té
iniciativave té cilat synohen t&€ ndérmerren nga institucionet pér parandalim té
korrupsionit;

1.2.2. Dhénien e rekomandimeve pér Kuvendin e Republikés sé Kosovés dhe

Qeveriné e Republikés sé Kosovés mbi vlerésimin e projektligjeve gé lidhen me
parandalimin e korrupsionit kur kjo kérkohet nga kéto institucione apo me vendim
té Drejtorit t&€ Agjencisé;

1.2.3. Monitorimin e zbatimit té Strategjisé Kundér Korrupsionit dhe planit té€ saj té
veprimit;

1.2.4. Bashképunimin me institucionet shtetérore dhe shoqgériné civile pér
vetédijesimin e publikut pér parandalimin e korrupsionit;

1.2.5. Zhvillimin dhe mbikéqyrjen e vlerésimit té rrezikut té korrupsionit;

1.2.6. Dhénien e opinioneve lidhur me aktet ligjore pér qéllim té pérafrimit me
standardet ndérkombétare kundér korrupsionit;

1.2.7. Monitorimin e zbatimit t€ planit té integritetit té institucioneve publike;

1.3. Kryerjen e hetimeve administrative dhe ndérmarrjen e veprimeve né rastet gé bien
né kuadér té kompetencave té Agjencisé;

1.4. Referimin e kallézimeve penale né prokuroriné e shtetit ose né rast té shkeljes
administrative pércjelljen e rastit tek organi administrativ kompetent;

1.5. Inicion proceduré kundérvajtése nga fushéveprimtaria e vet né pajtim me legjislacionin
pérkatés né fuqi;

1.6. Shqiptimin e gjobave dhe ndérmarrjen e masave tjera né pérputhje me legjislacionin
né fuqi;

1.7. Mbledhjen, analizimin dhe publikimin e t& dhénave statistikore ose té dhénave tjera
gé lidhen me gjendjen e rasteve qé bien né kuadér t& kompetencave té Agjencisé;

1.8. I raporton Kuvendit t& Republikés sé Kosovés mbi punén e Agjencisé.
1.9. Pérgatitjen dhe propozimin e buxhetit vjetor té& Agjencisé;

1.10. Dizajnimin dhe zbatimin e mjeteve pér parandalim té korrupsionit si trajnimet,
hulumtimet, edukimi dhe vetédijesimi i publikut.

1.11. Kryerjen e detyrave tjera té& pércaktuara me legjislacionin né fuqi.

Neni 6
Pérfagésimi dhe bashképunimet e Agjencisé

1. Agjencia bashképunon me institucionet vendore, ndérkombétare dhe shogériné civile.

2. Agjencia mund té marré pjesé né takime rajonale dhe ndérkombétare qé kané té béjné me
parandalimin dhe luftimin e korrupsionit si dhe mund t& marré pjesé né procesin e negociatave
pér lidhjen e marréveshjeve pér bashképunim ndérinstitucional, ashtu si¢ éshté pércaktuar me
legjislacionin né fugqi.

3. Agjencia bashképunon me institucionet kompetente té Republikés sé Kosovés pér realizimin
e detyrimeve gé dalin nga aktet ndérkombétare kundér korrupsionit dhe ofron rekomandime pér
pérmbushjen e detyrimeve té tyre.

Neni 7
Buxheti i Agjencisé

1. Agjencia harton buxhetin vjetor né pajtueshméri me Ligjin pér Menaxhimin e Financave
Publike dhe Pérgjegjésité.

2. Agjencia vendosé né ményré té pavarur pér pérdorimin e buxhetit, né pajtim me legjislacionin
pérkatés né fuqi.

Neni 8
Pavarésia né ushtrimin e kompetencave

Zyrtarét e Agjencisé gjaté ushtrimit t& detyrés zyrtare gézojné pavarési té ploté dhe mbrojtje, si
dhe nuk mund té i'u imponohet asnjé presion nga jashté pér shkak té detyrés sé tyre apo kur
ndérmarrin veprime té€ caktuara konkrete né pajtim me kété ligj apo me ligjet e tjera né fuqi.

Neni 9
Drejtori i Agjencisé

1. Agjencia udhéhiqet nga Drejtori.

2. Drejtori i Agjencisé nuk ushtron asnjé funksion tjetér g€ mund té paragesé konflikt interesi me
funksionin e tij sipas ligjit né fuqi.

Neni 10
Kriteret pér zgjedhjen e Drejtorit té€ Agjencisé

1. Kandidati pér Drejtor té€ Agjencisé duhet té plotésojé kriteret minimale si mé poshté:

1.1. té jeté shtetas i Republikés sé Kosovés dhe té keté vendbanim té pérhershém né
Kosové;

1.2. té keté diplomé universitare, apo master né fushat e drejtésisé, administraté publike,
ekonomi financa dhe shkenca politike;

1.3. té keté reputacion té larté profesional dhe integritet personal, pérfshiré:

1.3.1. t&€ mos keté pasur masé disiplinore té shqgiptuar né pesé (5) vitet e fundit;

1.3.2. ndaj tij t& mos jeté ngritur aktakuzé pér veprat penale t& numéruara si krime
té rénda sipas Kodit té€ Procedurés Penale té€ Republikés sé Kosovés;

1.4. t& mos jeté i dénuar me vendim té formés sé preré né pérjashtim té veprave penale
té kryera nga pakujdesia.

1.5. né gjashté (6) vitet e fundit t& mos keté ushtruar funksion né subjekte politike apo té
mos keté gené kandidat, i zgjedhur apo i eméruar né organe legjislative apo ekzekutive
té nivelit gendror dhe lokal;

1.6. té keté sé paku teté (8) vite pérvojé pune profesionale, nga té cilat pesé (5) vite
pérvojé menaxheriale.

Neni 11
Procedura e zgjedhjes sé Drejtorit té Agjencisé

1. Procedura pér zgjedhjen e Drejtorit t& Agjencisé fillon gjashté (6) muaj para skadimit té
mandatit té Drejtorit.

2. Pérjashtimisht nga paragrafi 1. i kétij neni, kur mandati pérfundon para kohe, si¢ pércaktohet
me kété ligj, procedura pér emérimin e Drejtorit fillon brenda tridhjeté (30) ditéve nga dita e
lirimit t& pozités.

3. Kuvendi e shpall konkursin pér zgjedhjen e Drejtorit t&€ Agjencis€, né media té shkruara,
elektronike dhe rrjete sociale né gjuhét zyrtare. Afati i kohézgjatjes sé konkursit nuk mund té
jeté mé i shkurtér se pesémbédhjeté (15), e as mé i gjaté se njézet (20) dité.

4. Pas skadimit té afatit té& paraparé né paragrafin 3. té kétij neni, Komisioni brenda afatit prej
pesémbédhjeté (15) ditésh, vleréson nése kandidatét i plotésojné kushtet pér emérim si Drejtor
i Agjencisé, dhe diskualifikojné kandidaturat qé nuk i plotésojné kushtet e pércaktuara me
konkurs.

5. Komisioni pérkatés i Kuvendit zhvillon intervisté me secilin kandidat i cili i plotéson kushtet pér
t'u zgjedhur Drejtor i Agjencisé. Komisioni né bazeé té té dhénave té paragitura dhe rezultateve
té intervistés, pérgatité listén e ngushté té kandidatéve. Procesi i intervistimit éshté transparent
dhe mund té monitorohet nga shogéria civile dhe palét e tjera té interesuara.

6. Komisioni ia propozon Kuvendit dy (2) kandidatét me mé sé shumti piké. Né rast té pikéve té
barabarta, vetém kandidatét g€ jané radhitur né pozitén e paré i propozohen Kuvendit pér votim,
derisa, né rast té pikéve té barabarta té kandidatéve né pozitén e dyté, té gjithé kandidatét e
radhitur né pozitén e paré dhe té dyté i propozohen Kuvendit.

7. Kuvendi me shumicén e votave té té gjithé deputetéve té pranishém dhe gé votojné zgjedhé
Drejtorin e Agjencisé. Votimi pér zgjedhjen e Drejtorit éshté i fshehté.

8. Drejtori emérohet me mandat pesé (5) vjegar pa té drejté rizgjedhjeje.

Neni 12
Pérgjegjésité dhe kompetencat e drejtorit

1. Drejtori i Agjencisé ka pérgjegjésité e méposhtme:
1.1. udhéheq dhe organizon punén e Agjencisé;
1.2. mbikéqyr punén e népunésve té Agjencisé;
1.3. pérfagéson Agjenciné brenda dhe jashté vendit;

1.4. menaxhon buxhetin e Agjencisé dhe éshté pérgjegjés pér ményrén e shpenzimit té
tij, né pajtim me legjislacionin pérkatés;

1.5. nxjerr vendime konform mandatit dhe kompetencave té Agjenciség;

1.6. lidh marréveshje bashké&punimi me institucionet dhe organizatat vendore, rajonale
dhe ndérkombétare, né pajtim me legjislacionin né fuqi.

1.7. pér rastet specifike dhe kur ka mungesé té ekspertizés brenda agjencisé, vendos pér
angazhimin e ekspertéve té jashtém, né pajtim me legjislacionin né fuqi;

1.8. ushtron edhe detyra té tjera t&€ pércaktuara me legjislacionin ne fuqi.

1.9. nxjerré dhe miraton aktet nénligjore sipas mandatit t&€ Agjencisé, té pércaktuara me
ligj.

2. Né rast t& mungesés sé pérkohshme, Drejtori i Agjencisé e autorizon me shkrim Drejtorin e
Departamentit pérkatés pér Administraté pér ta zévendésuar.

3. Drejtori nuk pranon kurrfaré pagese nga buxheti i Qeverisé sé Kosovés pér ¢farédo pune
tjetér té kryer brenda orarit té rregullt t&€ punés.

Neni 13
Pérfundimi i Mandatit té drejtorit

1. Mandati i Drejtorit t€ Agjencisé pérfundon:
1.1. me pérfundimin e mandatit t& paraparé me kété ligj;
1.2. me humbjen e pérhershme té zotésisé sé veprimit pér té kryer funksionin e tij;
1.3. me doréhegqje;

1.4. nése dénohet me vendim té formés sé preré me pérjashtim té veprave penale té
kryera nga pakujdesia;

1.5. me shkarkim nga Kuvendi i Kosovés pér shkak té déshtimit né pérmbushjen e
mandatit ligjor;

1.6. né rast té emérimit apo zgjedhjes né pozité tjetér me pélgimin e drejtorit;

1.7. me vdekje.
2. Nése ngritét aktakuzé ndaj drejtorit, drejtori pezullohet sipas ligjit, né pritje té epilogut té rastit.
3. Né rast té pérfundimit té rregullt t&¢ mandatit, drejtori ka té drejté té& shpérblehet né shumén
e pagés pér periudhé tre (3) mujore qé fillon nga pérfundimi i emérimit, né shumén gé ka gené
e vlefshme ditén e pérfundimit t& emérimit. E drejta e shpérblimit pérfundon para skadimit té

periudhés tre (3) mujore né rast se ish drejtori lidh kontraté punésimi ose pensionohet.

Neni 14
Emeérimi dhe statusi i punonjésve té Agjencisé

1. Zyrtarét e Agjencisé konsiderohen zyrtaré publik né pajtim me Ligjin pér Zyrtarét Publik.

2. Pér punonjésit e Agjencisé hartohet kod i veganté i mirésjelljes i cili miratohet nga Drejtori i
AKK-sé.

Neni 15
Raportimi pér punén e Agjencisé

1. Agjencia paraget raport vjetor t€ punés pér periudhén nga 1 janari deri 31 dhjetor té vitit
paraprak né Kuvendin e Republikés sé Kosovés mé sé voni deri me 31 mars té vitit vijues.

2. Raporti vjetor pérmban sé paku kéto informata:
2.1. pérmbledhjen ekzekutive;

2.2. pérshkrimin e pérgjithshém té agjencisé, kornizén e saj ligjore dhe organizimin e
brendshém, buxhetin, personelin dhe prokurimin;

2.3. té dhéna statistikore dhe tjera lidhur me gjendjen e parandalimit té€ korrupsionit qé ka
té béjé me kompetencat e Agjencisé;

2.4. zbatimin e kornizés legjislative kundér korrupsionit dhe pérmirésimin e kornizés
ligjore ekzistuese kundér korrupsionit;

2.5. zbatimin e Strategjisé shtetérore dhe Planit t& Veprimit Kundér Korrupsionit.

2.6. Informata rreth hetimeve administrative, informata pér numrin e rasteve té referuara

né autoritetet e zbatimit t& ligjit dhe gjyqésore, pérfshiré informata statistikore pér
shkarkimet nga puna, hetimet, aktakuzat dhe vendimet né lidhje me rastet e referuara
nga Agjencia, krahasime me vitet e kaluara dhe analiza;

2.7. deklarimin, origjinén dhe kontrollin e pasurisé sé zyrtaréve té larté publik, pérfshiré
informata statistikore, krahasime me vitet e méparshme dhe analiza;

2.8. pranimin e dhuratave né lidhje me kryerjen e detyrés zyrtare;

2.9. parandalimin e konfliktit t& interesit né ekzekutimin e funksioneve publike, pérfshiré
informata statistikore, krahasime me vitet e méparshme dhe analiza;

2.10. vlerésimin kundér- korrupsion té akteve ligjore;
2.11. planet e integritetit;
2.12. bashképunimin me institucionet vendore;
2.13. bashképunimin me organizata ndérkombétare dhe institucione té huaja;
2.14. aktivitetet mediatike;
2.15. aktivitetet e vetédijesimit t& publikut;
2.16. kérkesat pér gasje né informata publike;
2.17. mésimet e nxjerra dhe prioritetet né t&€ ardhmen;
2.18. pér ¢éshtjet lidhur me sinjalizimin si¢ parashihet me legjislacionin pérkatés.
3. Raporti nga paragrafi 1 dhe 2 i kétij neni, do té publikohet né fagen zyrtare té Agjencisé me
rastin e dérgimit né Kuvend.
KAPITULLI 1l .
KOMISIONI MBIKEQYRES | AGJENCISE

Neni 16
Komisioni

1. Komisioni mbikéqyr punén e Agjencisé né pérputhje me dispozitat e Rregullores sé Punés sé
Kuvendit t&€ Republikés sé Kosovés.

2. Komisioni ndér tjera, ka kéto kompetenca:

2.1. shqyrton raportet e Agjenciség;

2.2. mbikéqyré dhe vleréson né ményré periodike punén e Drejtorit t& Agjencisé;

2.3. inicion procedurén pér zgjedhjen dhe shkarkimin e Drejtorit t&€ Agjencisé;

2.4. kontrollon dhe mbikéqyr pasuriné e deklaruar nga zyrtarét e larté t& Agjencisé si dhe

trajtimin e ¢éshtjeve té konfliktit té interesit.

2. Komisioni nuk ka té drejté ndérhyrjeje né asnjé ményré né rastet té cilat gjenden né
procedurén e hetimeve administrative té€ Agjencisé.

3. Vlerésimi i performancés sé drejtorit béhet i gérshetuar me vlerésimin e raporteve vjetore té
Agjencisé.

4. Kur drejtori déshton né plotésimin e mandatit té tij ligjor, Komisioni e fillon procesin e
pérfundimit t& mandatit t€ drejtorit, bazuar né raportin e bazuar dhe arsyetuar té cilin ia paraget
Kuvendit pér miratim pérfundimtar.

5. Pér qgéllime té paragrafit 5 t€ kétij neni, déshtimi i plotésimit t&€ mandatit ligjor, nénkupton vetém
déshtimet serioze né formé té veprimeve apo mosveprimeve apo mungesés sé€ paarsyeshme
né puné pér mé shumeé se gjashté (6) muaj. Vetém pérjashtimisht, drejtori duhet té& shkarkohet
pér njé veprim apo mosveprim t€ vetém, qé ka quar né déshtime shumé té réndésishme né

punén e Agjencisé dhe ka pasur pasoja té rénda negative mbi té drejtat e njeriut té individéve
ose gjendjes materiale.

KAPITULLI IV
PROCEDURA E HETIMEVE ADMINISTRATIVE

Neni 17
Fillimi i hetimeve administrative

1. Agjencia zhvillon procedurén e hetimit administrativ né rastet gé bien né mandatin e saj:
2. Hetimi administrativ fillohet:
2.1. Sipas detyrés zyrtare;
2.2. Sipas informacioneve té pranuara nga personat fizik apo juridik;
2.2.1. Sipas informatave anonime;
2.2.2. Sipas informatave nga publiku;

2.2.3. Déshtimi i ndonjé personi pér té respektuar ndonjé kérkesé ligjore té
paraparé né ligjet gé bien né fushéveprimin e Agjencisé.

3. Dosja e hetimit administrativ duhet té pérmbajé:
3.1. Arsyetimin pér fillimit t& hetimit;
3.2. Datén e fillimit té hetimit administrativ;

3.3. Pérmbledhje té hollésishme té té gjitha veprimeve dhe hetimeve t&€ mbledhura gjaté
hetimeve administrative; dhe

3.4. Rezultatet e hetimit administrativ, pérfshiré datén kur hetimi administrativ ka
pérfunduar.

4. Gjaté hetimit administrativ, Agjencia mund t'i ndérmarré kéto veprime:

4.1. kérkon, mbledh, hulumton dhe analizon dokumentacionin dhe informacionet tjera
relevante pér rastin;

4.2. kérkon informacione relevante nga ¢do person apo institucion relevant;

4.3. Interviston ¢gdo personi cilimund té keté informata relevante pér hetimetadministrative;
dhe

4.4. Shqyrton ¢farédo rrethane né lidhje me rastin.

5. Né rast se gjaté hetimit administrativ arrihet deri tek dyshimi i arsyeshém se personat té cilét
kané gené subjekte té hetimit administrativ kané kryer vepér penale, Agjencia i ndérprené té
gjitha veprimet hetimore dhe pérpilon kallézim penal i cili i referohet prokurorisé pérkatése.

6. Né rast se gjaté hetimit administrativ sipas dispozitave té kétij neni, arrihet deri tek dyshimi
se personat té cilét kané gené subjekte té hetimit administrativ kané kryer shkelje apo sjellje té
pahijshme disiplinore, Agjencia ia dorézon rastin organit administrativ kompetent me kérkesé
pér fillimin e procedurés disiplinore.

7 Né rast se gjaté hetimit administrativ dyshohet pér kundérvajtje, Agjencia inicion dhe
zhvillon vet procedurén kundérvajtése ose e referon até né gjykatén kompetente né pajtim me
legjislacionin pérkatés né fuqi.

8. Referimi i rasteve nga paragrafét 5-7 té kétij neni e pezullojné ¢do parashkrim té paraparé
né nenin 22 té kétij ligji.

9. Agjencia e miraton rregulloren pér procedurén e hetimeve administrative. Kjo rregullore i
pércakton rregullat e procedurés, ményrén e pranimit dhe regjistrimit té rasteve, shpérndarjen
e brendshme dhe raportimin, menaxhimin e rastit, dhe arkivimin. Rregullorja éshté e gasshme
pér té gjithé né Gazetén Zyrtare té Republikés sé Kosovés dhe pérmes fages sé internetit té
Agjencisé.

Neni 18
Rastet e hetimeve qé i referohen organeve té tjera

1. Prokuroria, sé paku éshté e obliguar gé ta njoftoj Agjenciné né rast té:
1.1. hudhjes sé kallézimit penal;
1.2. ndjekjes penale té suksesshme; dhe;

1.3. ndjekjes penale té pasuksesshme.

2. Né rast té hudhjes sé kallézimit penal, pushimit t& hetimeve, apo ndjekjes penale té
pasuksesshme, Agjencia e rihapé dhe e pérfundon procedurén e hetimit administrativ.

3. Cdo institucion gé e pranon rastin e referuar nga Agjencia kérkohet gé ta njoftoj Agjenciné
rreth pérfundimit té& hetimit administrativ nga ana e tyre dhe ¢do veprim té€ ndérmarr si rezultat
i atij hetimi.

4. Né rast se ndonjé institucion nuk ndérmerr asnjé veprim si rezultat i rastit t&€ referuar nga

Agjencia, kjo e fundit e rihapé dhe pérfundon procedurén e hetimit administrativ.

Neni 19
Raportimi i rasteve

1. Kushdo gé dyshon se ka pasur shkelje té ligijeve gé bien né kuadér t&€ kompetencave té
Agjencisé mund té raportojé rastin e tillé né Agjenci. Raportimi mund té béhet edhe né ményré
anonime.

2. Paragrafi 1i kétij neni nuk pérjashton mundésiné e personit pér t'i raportuar rastet drejtpérdrejt
tek institucionet e tjera kompetente.

Neni 20
Detyrimi pér té dérguar informacione dhe dokumente né Agjenci

1. Me kérkesé té Agjencisé, organet gendrore dhe lokale, institucionet e sektorit publik, mbajtésit
e autorizimeve publike dhe personat e tjeré juridiké publiké ose privat, duhet t'i paragesin pa
pagesé Agjencisé, brenda teté (8) ditéve pas kérkesés sé tillg, té gjitha t&€ dhénat, pérfshiré té
dhénat personale dhe dokumentet e kérkuara pér kryerjen e detyrave té Agjencisé, né pajtim
me dispozitat e ligjeve té tjera.

2. Nése autoritetet, personat fiziké dhe juridiké té pérmendur né paragrafin 1 té kétij neni nuk i
pérgjigjen Agjencisé brenda periudhés dhe ményrés sé pérmendur né até paragraf, Agjencia e
informon organin qé mbikéqyr punén e atyre autoriteteve dhe personave pér marrjen e masave,
dhe mund té paraqgesé raport t€ posagém né Kuvendin e Kosovés.

3. Né rast se autoritetet vazhdojné té refuzojné ofrimin e informacioneve dhe dokumentacionit
té kérkuar, agjencia shqipton masé né pajtim me nenin 23 té kétij ligji.

4. Né rast se autoritetet vazhdojné té refuzojné ofrimin e informacioneve dhe dokumentacionit
té kérkuar, Agjencia e njofton Prokurorin e Shtetit ose né raste té caktuara njofton Policiné.

5. Dokumentacionin e kérkuar nga Agjencia, institucionet tjera obligohen t’ju ofrojné pa pagese,
pérvec nése shprehimisht parashihet ndryshe me lig;.

Neni 21
Kérkimi i informacionit nga individét

1. Me kérkesé té Agjencisé pér kryerjen e detyrave té saj, punonjésit e sektorit publik dhe
personat pérgjegjés té personave juridiké mund té ftohen nga Agjencia pér t& dhéné sqarime
dhe pérgjigje pér Agjenciné.

2. Personat nén hetim administrativ mund té ftohen nga Agjencia pér té dhéné sgarime dhe
pérgjigje pér Agjenciné.

Neni 22
Pérfundimi i hetimit administrativ

1. Hetimet administrative, nga neni 17 i kétij ligji, t&€ pércaktuara sipas kompetencave té
Agjencisé, pérfundojné brenda periudhés kohore prej gjashté (6) muajsh nga momenti i fillimit
té hetimit administrativ. Pérjashtimisht né raste té veganta Drejtori i Agjencisé mund té lejoj
zgjatjen e afatit me sé shumti edhe pér njé (1) muaj.

2. Zgjatja e afatit pér pérfundimin e hetimeve administrative sipas paragrafit 1 té kétij neni
arsyetohet me shkrim nga drejtori dhe arsyetimi vendoset né dosjen e lIéndés.

3. Me pérfundim té hetimeve administrative, agjencia |I€shon vendim pér mbylljen e rastit dhe
shgipton masat ose sanksionet brenda fushéveprimit t& Agjencisé.

4. Agjencia éshté pérgjegjése pér ta njoftuar prokuroriné apo institucionet relevante pér veprimet
e ndérmarra nga Agjencia si rezultat i rastit te referuar dhe kthyer né bazé té nenit 18 té kétij

ligii.

Neni 23
Masat dhe Sanksionet

1. Agjencia ka kompetenca pér té shqiptuar sanksionet né vijim kundér personave fiziké, juridiké
si dhe institucioneve né pajtim me legjislacionin pérkatés:

1.1. Gjoba;
1.2. Qortim jo-publik;
1.3. Qortim publik;
1.4. Publikim té opinioneve.
2. Me rastin e shqiptimit t&€ gjobave nga paragrafi 1 i kétij neni, palét kané té drejté ankese né
pajtim me dispozitat e legjislacionit né fuqi. Vendimi pér ankesén éshté pérfundimtar.
KAPITULLI V

STRATEGJIA SHTETERORE DHE PLANI | VEPRIMIT KUNDER KORRUPSIONIT

Neni 24
Strategjia Shtetérore dhe Plani i Veprimit Kundér Korrupsionit

1. Strategjia shtetérore dhe plani i veprimit kundér korrupsionit hartohet dhe miratohet nga
Qeveria e Republikés se Kosoveés.

2. Agjencia merr pjesé dhe i ofron ndihme profesionale Qeverisé sé Republikés sé& Kosovés
né hartimin e strategjisé shtetérore dhe planit té& veprimit kundér korrupsionit.

3. Agjencia monitoron zbatimin e strategjisé shtetérore dhe planit t&€ veprimit kundér
korrupsionit.

4. Institucionet publike gé kane obligime qé pércaktohen né Strategji shtetérore dhe plan té
veprimit kundér korrupsionit, i raportojné Agjencisé dy heré ne vit mbi statusin e zbatimit te
veprimeve gé dalin nga Strategjia shtetérore dhe plani i veprimit kundér korrupsionit.

5. Agjencia do té pérfshijé té dhénat né lidhje me zbatimin e Strategjisé shtetérore dhe planit
té veprimit kundér korrupsionit né raportin e saj vjetor.

Neni 25
Plani i integritetit
1. Organet e administratés gendrore dhe agjencité e pavarura, si dhe autoritetet komunale té
Kosovés, caktojné zyrtarin pérgjegjés pér menaxhimin e pérgatities dhe zbatimit té& planit té
integritetit, miratojné plane té integritetit me géllim té identifikimit t& proceseve té ndjeshme
ndaj sjellieve dhe veprimeve qé mund té jené korruptive.

2. Planet e Integritetit duhet t& nxjerrén nga institucionet publike né periudhé prej gjashté (6)
muajsh pas hyrjes né fuqi té akteve nénligjore té pércaktuara né kété ligj.

3. Plani i integritetit duhet té pérmbajé:

3.1. Veté-vlerésimin e ekspozimit té institucionit ndaj korrupsionit dhe formave té tjera
té cenimit té integritetit;

3.2. Informacione mbi fushéveprimin e punés sé institucionit dhe burimeve njerézore
té angazhuara né institucion.

3.3. Llojet e rrezigeve té korrupsionit dhe format e tjera té cenimit té integritetit;

3.4. Masat ekzistuese té kontrollit;

11

3.5. Masat parandaluese pér zvogélimin e rrezikut té korrupsionit dhe formave té tjera
té cenimit sé integritetit dhe afatet pér zbatimin e tyre;

3.6. Informacionin mbi personin pérgjegjés pér menaxhimin e pérpilimit dhe zbatimit té
planit té integritetit;

3.7. Té dhéna tjera, né pérputhje me udhézimet pér pérpilimin dhe zbatimin e planit té
integritetit.

4. Agjencia merr pjesé né hartimin e planeve té integritetit si¢ kérkohet nga institucionet, si dhe
monitoron zbatimin e planeve té integritetit.

5. Planet e integritetit i paraqiten Agjencisé, tridhjeté (30) dite pas aprovimit nga institucioni.
Planet e integritetit jané plane tre (3) vjecare dhe pérditésohen nga ana e institucionit ¢do vit.

6. Metodologjia uniforme dhe udhézimet pér pérpilimin dhe zbatimin e planeve té integritetit
pércaktohet me akt nénligjor té nxjerré nga Drejtori i Agjencisé. Akti nénligjor publikohet né
Gazetén Zyrtare té Republikés sé Kosovés dhe hyrja né fugi béhet pas publikimit né Gazetén
Zyrtare.

8. Agjencia ofron rekomandime pér ndryshimin dhe plotésimin e planeve té integritetit dhe
zbatimin e tyre né institucion.

Neni 26
Vlerésimi i rrezikut nga korrupsioni

1. Agjencia bén vlerésimin e rreziqeve té korrupsionit né fusha apo sektoré té ndryshém.

2. Agjencia mund té kryej vlerésime té rrezikut né fushat apo sektorét gé konsiderohen té jené
vecganérisht té ekspozuar ndaj rrezigeve té korrupsionit dhe né fusha apo sektoré, té sugjeruar
nga organizatat publike, ku sugjerimet e tyre nuk jané té detyrueshme pér Agjenciné.

3. Pas kryerjes sé vlerésimit té rrezikut, Agjencia ia dérgon raportin organizatave dhe
institucioneve té pérfshira dhe e publikon até, pérveg nése me ligj éshté pércaktuar ndryshe.
Agjencia e informon edhe organin qé mbikéqyr punén e atyre autoriteteve.

4. Metodologjia e vlerésimit té rrezikut pércaktohet me akt nénligjor t& miratuar nga Drejtori i
Agjencisé.

Neni 27
Vlerésimi i akteve ligjore kundér korrupsionit

1. Gjaté procedurave té hartimit té projektligjeve dhe projekt akteve nénligjore, organi propozues
mund t’i béjé kérkesé Agjencisé pér té vlerésuar rreziget dhe zbrazétirat gé potencialisht mund
ta rrisin korrupsionin, dhe nése projekti éshté né pajtim me standardet ndérkombétare kundér
korrupsionit.

2. Agjencia me iniciativén e saj mund té kérkoj pérfshirje né grupet punuese té€ Qeverisé apo
Kuvendit.

3. Afatet pér shqyrtimin e projekt akteve normative jané né pajtim me afatet e pércaktuara me
Rregulloren e Punés sé Qeverisé, pérkatésisht Rregulloren e Punés sé Kuvendit, varésisht nga
institucioni té cilit i adresohet opinioni i Agjencisé.

4. Opinioni i dhéné nga Agjencia ka natyré késhilluese dhe jo detyruese.

5. Nése gjaté procedurés sé konsultimit preliminar, si¢ éshté paraparé né Rregulloren e Punés

sé Qeverisé dhe até té Kuvendit, autoritetet pérkatése nuk i kané inkorporuar rekomandimet e
Agjencisé, kjo e fundit mund t’i publikojé opinionet e saj né fagen e internetit t€ Agjencisé.

6. Agjencia me vetiniciativé mund té jep opinion pér autoritetet sponsorizuese té legjislacionit dhe
autoritetet zbatuese pérgjegjése, pér shqyrtim nga ana e tyre, bazuar né kriteret e specifikuara
né kété nen, edhe pér projektligjet, projekt-aktet nénligjore, aktet ligjore dhe aktet nénligjore qé
jané ende né zbatim.

7. Metodologjia pér vlerésim té potencialit t&€ korrupsionit né legjislacion pércaktohet me akt
nénligjor t& miratuar nga Drejtori i Agjencisé.

KAPITULLI VI
PUBLIKIMI, MBROJTJA E TE DHENAVE, RUAJTJA E TE DHENAVE DHE
KONFIDENCIALITETI | INFORMACIONIT

Neni 28
Ruajtja e té dhénave

1. Zyrtarét e Agjencisé, ¢do person i punésuar nga Agjencia, si dhe té gjithé personat gé vihen
né dijeni pér fshehtésiné zyrtare gjaté bashképunimit me Agjenciné, jané té detyruar ta ruajné
si informacion té klasifikuar ¢gdo informacion gé e kané mésuar gjaté ushtrimit té€ detyrés sé tyre,
gé konsiderohet fshehtési e informacionit zyrtar, né pajtim me ligjin pérkatés né fuqi.

2. Né kuptim té kétij ligji informacion i klasifikuar zyrtar konsiderohen:

2.1. informacionet né lidhje me té dhénat personale té individéve gé jané ose kané
gené objekt i hetimit administrativ nga Agjencia,

2.2.té dhénat personale té raportuesve té rasteve nése njé gjé e tillé kérkohet nga raportuesit;

2.3. si dhe informacionet e tjera publikimi i t& cilave mund té démtojé procesin e
hetimeve administrative.

3. Agjencia obligohet té ruajé té dhénat, informacionin dhe dokumentacionin e marré né bazé
té keétij ligji dhe né pajtim me dispozitat e legjislacionit né fuqi

KAPITULLI ViI
DISPOZITA KALIMTARE DHE PERFUNDIMTARE

Neni 29
Dispozitat kalimtare

1. Dispozitat ligjore té Ligjit Nr. 03/L-159 Pér Agjenciné Kundér Korrupsionit né lidhje me
llogaritien e mandatit pesé (5) vjecar té Drejtorit t&€ Agjencisé mbeten né fuqi deri né skadimin e
mandatit pesé (5) vjegar té€ Drejtorit aktual.

2. Té gjitha referimet qé i béhen Ligjit pér Agjenciné Kundér Korrupsionit dhe Ligjit Kundér
Korrupsionit né ¢do ligj apo akt nénligjor né fugi nénkuptojné referimin né dispozitat e kétij Ligji.

3. Té gjitha referimet qé i béhen Agjencisé Kundér Korrupsionit né ¢do ligj apo akt nénligjor né
fugi nénkupton referimin né Agjenciné pér Parandalimin e Korrupsionit, pér aq sa e lejon fushé-
veprimtaria e pércaktuar pérmes kétij Ligji.

4. Té gjitha rastet e iniciuara né bazé zé Ligjit Nr. 03/L-159 pér Agjenciné kundér Korrupsionit
vazhdohen té procedohen sipas mandatit gé Agjencia e ka pasur né kohén e inicimit té rastit.

13

5. Deri né miratimin e Ligjit pér pagat, Drejtori i Agjencisé ka njé pagé né lartésiné e pagés sé
Kryetarit t&€ Komisionit Parlamentar té Kuvendit t& Kosovés.

Neni 30
Aktet nénligjore

1. Aktet nénligjore té pércaktuara né kété Ligj nxirren brenda njé (1) viti pas hyrjes né fuqi té
kétij Ligji.

2. Gjaté procesit té hartimit, t& akteve nénligjore té pércaktuara né kété ligj, Agjencia duhet t'i
konsultoj institucionet relevante dhe publike.

3. Deri né nxjerrjen e akteve nénligjore t€ pércaktuara me kété Ligj, té gjitha aktet nénligjore
té nxjerra nga Agjencia vazhdojné té zbatohen me kusht gqé t& mos jené né kundérshtim me
dispozitat e kétij Ligji.

Neni 31
Shfugqizimi

1. Me hyrjen né té kétij ligji shfugizohet:
1.1. Ligji Nr. 03/L-159 pér Agjenciné Kundér Korrupsionit, si dhe
1.2. Ligji Nr. 2004/34 Kundér Korrupsionit.

Neni 32
Hyrja né Fugqi

1. Ky ligj hyn né fuqgi pesémbédhjeté (15) dité pas publikimit né Gazetén Zyrtare t€ Republikés
sé Kosovés.

2. Pérjashtimisht nga paragrafi 1 i kétij neni, nenet 25, 26 dhe 27 té kétij ligji fillojné té zbatohen
gjashté (6) muaj pas hyrjes né fuqi té kétij ligji.

Ligji Nr. 08/L-017
01 korrik 2022

Shpallur me dekretin Nr. DL-246/2022, daté 18.07.2022 nga Presidentja e Republikés sé
Kosovés Vjosa Osmani-Sadriu





